ኤርትራውያን ተቐማጦ ከለን

ኣብቲ ብምምሕዳር ከተማ  ከለን/ኮርቫይለር  ዝካየድ  ባህላዊ በዓል

ንሃገሮም ወኪሎም  ተሳተፍዎ 

 ውዒሎም

መቐጸልታ፡ቲ ውዕዉዕ ሃገራዊ ጽምብል ብሩራዊ እዮቤልዩ ናጽነት ፡ ኤርትራውያን ተቐማጦ ከለን፡  ብዕለት 05.06.2016 ካብ ስዓት 11. 00 ክሳብ ስዓት 18.00 ኣብ ከተማ ከለን ዞና ኮርቫይለር፡  ኣብቲ  ብምምሕዳር  ከተማ  ከለን/ኮርቫይለር  ዝካየድ ናይ ዝተፈላለዩ ዜጋታት ዓመታዊ  ባህላዊ ብዓል ፡  ዳስ ኤርትራ ተኺሎም  ሃገሮምን ህዝቦምን  ወኪሎም  ውዒሎም ። 
ናይዚ ዕለት'ዚ መደብ ብሓላፍነት ማሕበረኮም ከለንን ከባቢኣን ዝካየደ ኮይኑ፡  ኣብ  ዳስ ኤርትራ ዝካየደ ናይ ምግብናን መስተን ንጥፈታት  ዓመት ዓመት ብሃገራዊት ማሕበር ወለድን ሕጻናትን ንኽካየድ ማ/ኮም ከለን ብዝሃበታ  ሃላፍነት መሰረት ፡ እታ ማሕበር ወለድን ሕጻናትን ድማ  ብዓቢ ተገዳስነት ዓመት ዓመት ግሩምን ምዕሩግን ዝኾነ ባህላዊ መግቢን መስተን ብምድላውን ብምእንጋድ  ብኤርትውያንን ካልኦት ዜጋታት ተሳተፍቲ ብዓልን ዓቢ ዕግበት ዝህብ መደባት ናይ ነዊሕ ዓመታት ከተካይድ ብድሕሪ ምጽናሕ ፡ ኣብዛ ዕለት እዚ ኣውን ዕዉት ምደብ ኣቃኒዓ።
ልክዕ ኣብ ስዓቱ ኣብ መድረኽ ብምውጻእ ብባህላዊ ደርፊ ተሰነየ ናይ ሳዕስዒት መደብ ኣብ ዝተኻየደሉ ኩሎን ወጻእተኛታት ተዓዘርብቲ መድብ ብጣቅዒት ሓጎሶም ገሊጾም።  ተሳትፎ ፈተውቲ ባህሎምን ሃገሮምን ዝኾኑ ኣባላት ሃገራውያን ውዳቤታትን ግዱሳት ኤርትራውያን ነባሮ ከለንን ከባቢን ነቲ ብዓል ዓቢ ክብሪን ሂብዎ ውዒሉ።  

እቶም ብሃገሮምን ባህሎም ሕቡናት ኤርትራዊያን ተስተፍቲ በዓል ድማ ኣብቲ መደባት ብምስታፍ ምስ ናይ ካልኦት ሃገራት ዜጋታትን ባህልታትን ክፋለጡን ብዛዕባ ሃገሮምን ናይ ሃገሮም ባህሊ ከላልዩን ብምውዓል ነቲ በዓል ዓቢ ክብሪ ሂበሞ ውዒሎም። ልክዕ ስዓት 6:00 ድ.ቀ. መደብ ባህላዊ ፌስቲቫል ብሕጉስ መንፈስ ተደምደመ። 
ዓወት ንሓፋሽ            
ማሕበረኮም  ከለንን  ከባቢኣን                                    ዕለት 06.06.2016
